
GOVERNMENT OF GREENLAND

Juno Berthelsen
Inatsisartut

§ 37 naapertorlugu apeqquteqaammut nr. 2026/172-imut
akissuteqgaat

Matumuuna § 37 naapertorlugu apeqquteqaammut akissutegaat
nassiunneqarpoq.

Akissuteqaammut atugassanik paasissutissanik Granlandsbanki,
Bankivik aamma Finanstilsynet pissarsiniarfiginegarsimapput.

Apeqqut 1: Naalakkersuisut ilisimasaqarfigaat Kalaallit Nunaanni
innuttaasut suliffeqarfiillu PayPal konto atorlugu aningaasanik
pisinnaasut, kisianni kingorna aningaasat pisimasatik Kalaallit
Nunaata aningaaseriviata kontoanut imaluunniit akiliinermut
kortimut toqgaannartumik nuussinnaaneq ajoraat?

Akissut:

Naalakkersuisut paasissutissat pissarsiarineqartut tunngavigalugit
ilisimavaat, innuttaasut aamma suliffeqarfiit PayPalimit nunatsinni
aningaaserivinni kontonut imaluunniit akiliummut kortimut aningaasanik
nuussiniarneq ajornartorsiutigisarsimagaat.

Gregnlandsbanki ilisimatitsivog, banki ajornartorsiutit taamaattut pillugit
saaffiginnissutinik tigusagartarsimalluni. Aningaaseriviuttaaq aamma
ilisimatitsissutigaa, pisisartut ilaannut nuussineq iluatsittarsimasoq.
Aningaaserivik PayPalip pisisartunut paasissutissaatai imaluunniit
teknikkikkut aagqissuunneqarnera pillugit paasissutissanik
pissarsinissaanut periarfissaqanngilaq. Taamaattumik aningaaseriviup
ajornartorsiutip annertussaanik naatsorsuisinnaanngilag imaluunniit pisut
ataasiakkaat pissutaannik aalajangersimasumik ogaatiginnissinnaanani.

Bankivik ilisimatitsivog, aningaaserivik PayPalimit aningaasanik
tigusinissamut immikkut killilersuisimanngitsog. Aningaaseriviup
paasinnittaasia malillugu tassunga atatillugu kalaallit aamma danskit
aningaaserivimmi kontoinut nuussisarnermi assigiinngissuteganngilag.

Paasissutissat pissarsiariniarneqartut taamaalillutik uppernarsanngilaat,
nunatsinni aningaaserivimmi kontot nalinginnaasumik PayPalimit
akiliinernik tigusagarnissaminnik akornuteqartinneqarnersut. Maannakkut

paasissutissat pigineqartut tunngavigalugit, annertuumik
ajornartorsiuteqartogarneranik ilimagisagartogarsinnaanngilaq.

Apeqqut 2: Naalakkersuisut erseqqgissumik
nassuiaateqarsinnaappat, teknikkikkut, aningaasaqarnikkut,
inatsisitigut imaluunniit maleruagassatigut aporfiit suut
pissutaallutik Kalaallit Nunaanni aningaaserivinni kontot
akiliinermullu kortit PayPal-imit aningaasat nuunneqarnissaannut
ingerlaannaq atorneqarsinnaannginnersut?

Akissut:

Paasissutissat maannakkut pigineqartut tunngavigalugit ajornartorsiutit
aalajangersimasut pillugit eqgoqqissaartumik tamakkiisumillu
nassuiaasoqarsinnaanngilag. Tamanna erseqgissarneqassappat
PayPalimit paasissutissat pisariagarput, taakkulu Naalakkersuisut
piginngilaat.

Granlandsbanken naliliivoq killilersuinerit pingaartumik PayPalimi
pissutsinik tunngaveqartut. Tamanna ingerlatseqatigiiffiup teknikkikkut
aaqqiissutaannut, niuerfiit assigiinngitsut tapersersornerinut aamma
malittarisassanik malinninnissamut piumasagaatinut tunngasinnaavoq.
Aningaaseriviup paasissutissiissutigaa nalinginnaasumik nunat tamalaat
akornanni aningaasanik nuussinernik tigusisinnaalluni.

Taamaattumik aningaaseriviup aningaasanik nuussinermik
tigusisinnaanera aamma PayPalip aningaasanik nuussinermik
aallartissinnaanera immikkoortinneqartariaqarput. Aningaaserivik nunat
tamalaat akornanni akiliutinik tigusisinnaagaluartoq, tamanna kisimi
naammattumik qularnaarisinnaanngilaq PayPalip kontomut pineqartumut
akilinermulluunniit kortimut pinegartumut aningaasanik
akiliisinnaaneranik.

PayPalip atuisartunut atugassarititaani tamanut sagqummiunnegartuni
paasissutissiissutigaa ingerlatseqatigiiffiup kiffartuussineri nunani nunallu
immikkoortuini assigiinngitsumik atuuttartut. Nunatsinni atuisartunut
isumaqatigiissummi aammattaaqg taanegarpoq PayPal Pte. Ltd.
Singaporemiittoq isumaqatigiissummi illua‘tungiusoq. Danmarkimi
atuisartunut isumaqatigiissummi PayPal Europe Luxembourgimiittoq
taanegarpog. Taamaattumik toggaannartumik tunngaviusinnaanngilag
nunatsinni aamma Danmarkimi atuisartunut atugassarititaasut aamma
periarfissat assingusut. Taamaakkaluartoq assigiinngissutsit taakku
akiliutinik kortinik akiliinermi ajornartorsiutit aalajangersimasut suunersut
nassuiarsinnaanngilaat.

Finanstilsynet ilisimatitsivoq, aningaasagarnermut inatsisitigut
malittarisassani imaluunniit malittarisatigut akornutaasunik
ilisimasaqarnani, PayPalimit nunatsinni aningaaserivinnut kontonut



imaluunniit akiliutinut kortinut aningaasanik akiliinissamik
akornusersinnaasunik.

Taamaattorli aningaasanik nuussinerit akilisumut aamma
akiliiviginegartumut paasissutissanik atuuttunik piumasagaatinik
naammassinnittariagarput. Nunatsinnut tunngatillugu piumasaqaatit
taakku inatsimmit nr. 1448, 10. december 2024-meersumit, Kalaallit
Nunaannut aningaasanik nuussinermi paasissutissanik
ilanngunneqartussanik aalajangersaasumit, aalajangersarnegarput.
Inatsit taanna EU-p nunanut allanut aningaasanik nuussisarneq pillugu
malittarisassiaata aalajangersagaanik atuutsitsilersuuvoq.

Piumasaqgaatit taakku aningaasanik nuussinerit
malinnaaffigineqarsinnaanissaannut qulakkeerinninnissaq kiisalu
aningaasanik malunnarunnaarsaasarnerup aamma
peqgarniisaarniarnermik aningaasalersuinissap pinaveersaartinnissaat
siunertaraat. Aningaaseriviup aningaasanik tigusisussap paasissutissat
piumasaqaatiginegartut piginegarnersut misissortussaavai.
Paasissutissat amigaataanerat imaluunniit naammaginannginnerat,
aarlerinarsinnaanerup nalilersornegarnera tunngavigalugu, aningaasanik
nuussinerup itigartitsissutiginegarnissaanut imaluunniit
utaggisinnegarnissaanut, imaluunniit paasissutissanik allanik
pissarsiniarnissamut, kinguneqarsinnaavoq. PayPalimi ajornartorsiutit
nassuiarneqartut piumasagqaatinit taakkunannga aallaavegarnerannik
paasissutissanik peganngilaq.

Den danske lov om Betalinger nunatsinni atuutsinneqalinngilag.
Tamanna aningaasanik nuussinermi paasissutissanik atuuttunik
malittarisassanut immikkoortillugu isigineqassaaq. Akiliisarneq pillugu
inatsimmik nunatsinni atuutsitsilersinnaanermut apeqqut Naalakkersuisut
sinnerlugit Inuussutissarsiornermut Aatsitassanullu
Naalakkersuisogarfimmit isumaginegassaagq.

Apeqqutip ilai inuussutissarsiornermut tunngassuteqarput, taakkulu
Aningaasaqarnermut Naalakkersuisogarfiup suliassaqgarfiisa
ataaniinngillat. Taamaattumik apeqqut Inuussutissarsiornermut
Aatsitassanullu Naalakkersuisoqarfimmut akissuteqarfigeqqullugu
nassiunnegarpoq, tassanilu ima paasissutissiisogarpoq:

" Inuussutissarsiornermut Aatsitassanullu Naalakkersuisoqarfik
Aningaasaqgarnermut Naalakkersuisoqarfiup isummersuutaanik
isumagqatiginnippoq.

Erseqqissaatigineqassaaq aamma, naak § 37 naapertorlugu apeqqut una
toqqaannartumik PayPalip kiffartuussissutaanut tunngagaluartoq,
nunatsinni niuerfimmi akiliinissamut aaqqiissutinik neqerooruteqartunik
allanik aamma peqartoq. Taakkuninnga aaqqiissutinik atuisut ilaasa
ilaannikkut ajornartorsiutinik assingusunik nalaataqarsinnaanerat
ilimanaateqarsinnaavoq.



Grenlandsbankip aamma Bankiviup marluullultik aallaavigisaat tassaavoq
PayPalip nunanut tunngatillugu inissisimanermut nammineq
takussutissiaat.” Tassani allassimavoq Danmarkip inissisimaffia
tassaasoq Fully Localized, Kalaallilli Nunaat aamma Savalimmiut
inissisimaffiat tassaasoq Send, Receive and Withdraw.*

PayPalip immikkoortut taakku marluk ima nassuiarpai:

Fully localized: Inuussutissarsiortut nunamit tassannga aningaasanik
akiliisinnaapput. PayPalimik kontomik piginnittut aningaasanik allamit
tigusaqarsinnaapput aamma tigusisinnaallutik najukkami aningaasanik.
PayPal-app najukkami oqaatsit atorlugit atorneqarsinnaavoq.

Send, Receive and withdraw: Inuussutissarsiortut nunamit tassannga
aningaasanik akiliisinnaapput. PayPalimi kontomik piginnittut
aningaasanik tigusisinnaallutillu annissisinnaapput.

Bankivik aamma Gregnlandsbanken tamarmik uppernarsarmassuk,
paasinnittariaasertik nassuiaammut matumunnga naapertuuttuusoq,
taava aallagqaammut PayPal peqatigalugu qulaajaaffigineqartariagarpoq
ajornartorsiutit misigineqartut isumaqatigiissuteqarnikkut imaluunniit
niuemikkut atugassarititaasunik pissuteqarnersut, imaluunniit PayPalimi
teknikkikkut ajornartorsiutit tunngaviunersut.

PayPalip atuisuisa namminneq ingerfatseqatigiiffimmut attaveqariutik
oqaloqatigiinnermik aallartitsinissaat aallaaviusariagarpoq, ajornartorsiutit
aalajangersimasut qanoq ittuunerisa paasineqarnissaat siunertaralugu.

Taamatuttaaq PayPalip nittartagaani allaqqavoq Danmarkip fully
localized-itut inissisimanera Kalaallit Nunaannut aamma Savalimmiunut
atuuttumit allaanerusoq. Taamaattumik PayPal assigiinngissuseq sumut
tunnganersoq, aamma assigiinngissutaasinnaasut taamaattut nunatsinni
atuisunut sunik kinguneqarsinnaanersut nassuiaasiogqunissaa
naleqquttuuvoq.

Folketingip Kalaallit Nunaat pillugu ataatsimiititaliaata ullog 24. april 2025-
mi erhvervsministeri Morten Badskov 85 naapertoriugu
apeqquteqarfigaa, Danmarkimit ganoq iliuuseqartoqarniamersoq
nunatsinni suliffeqarfiit pisariaqartitaannut? naleqquttunik akiliinissamut
aaqqiissutinik toqqaanissamut periarfissaqarnissaat qulakkeerniariugu.

Danskit erhversministeriata akissutaani® allaqgavoq, akiliisarmeq pillugu
Danmarkimi malittarisassat nunatsinni atuutsinneqalersinnaasut,
Namminersorlutik Oqartussat tamanna kissaatigippassuk. Ministerip
nalilerpaa, tamanna pillugu ataatsimoorussamik malittarisassaqamikkut

! https://developer.paypal.com/payouts/supported-features
2 https://www.ft.dk/samling/20241/almdel/GRU/spm/85/index.htm
? https://www.ft.dk/samling/20241/almdel/gru/spm/85/svar/2140719/3024229.pdf



nunatsinni akiliinissamut aaqqiissutinik neqerooruteqartunut inatsisitigut
tunngavissaq erseqqinnerusoq pilersinneqarsinnaasoq, tamannalu
akiliinissamut aaqqiissutinik amertanerusunik neqerooruteqarnermik
kingunegarsinnaasoq.

Inuussutissarsiomermut Aatsitassanullu Naalakkersuisoqarfik
maannakkut aalajangiisimanngilaq nunatsinni akilisarneq pillugu danskit
malittarisassaasa atuutsinneqalernissaannut periarfissaasinnaasumik
sulfagaqqittogassanersoq.”

Naalakkersuisut aamma PayPalimik soqutigisaqagatigiinnullu allanut
attuumassuteqartunik ogaloqatigiinnissamut pisariaqartitsineq pillugu
nalilinerat pillugu Apeqqut 5-imut akissummut innersuussisogarpoq.

Apeqqut 3: Naalakkersuisut isumaqarpat nunatsinni innuttaasut
suliffeqarfiillu digitalimik akiliinermut sullississutinik Danmarkimi
nunanilu allani amerlasuuni innuttaasut suliffeqarfiillu assigalugit
atuisinnaannginnerat naammaginartuusoq?

Akissut:

Naalakkersuisut pingaartippaat, innuttaasut suliffeqarfiillu nunatsinniittut
isumannaatsunik atornegarsinnaasunillu nunat tamalaat akornanni
akiliinissamut kiffartuussissutinik atuisinnaanissaat. Akiliinissamut
periarfissat pitsaasut niueqatigiinnermut aamma suliffegarfiit nunani
allaniittunik sullitagalernissaannut tapersersuisinnaapput.

Naalakkersuisut aamma pingaartippaat, atuisut akiliinissamut
aaqqiissutip Killilersuineranik erseqqissunik paasissutissinneqarnissaat.
Pingaartumik tamanna aningaasat akilernegartut tigunegarnissaannut
periarfissanut tunngavoq. Aningaasat akilernegartut tigunissaat pillugu
ajornartorsiutit innuttaasumut imaluunniit suliffeqarfinnut ataasiakkaanut
pingaaruteqarsinnaapput, naak nalinginnaasumik akornutaasumik
uppernarsaasogarsimanngikkaluartoq.

Nunatsinni niuerfik nunat tamalaanut atatillugu pisisartunik
annikitsuinnarmik tunngaveqarpoq. Niuerfiup annertussusia
naatsorsuutiginegarsinnaasumik suliffeqarfiit namminersortut
niogqutissaminnik aamma teknikkikkut aaqqiissutiminnik
salliutitsinerannut sunniuteqartarpoq. Taamaattumik
naatsorsuutigineqarsinnaanngilaq nunat tamalaat akornanni
kiffartuussissutit tamarmik maani nunami gaquguluunniit niuerfinni
anginerusuni periarfissat assinginik neqerooruteqartarnissaat.

Naalakkersuisut nalinginnaasumik akiliinissamut periarfissanik
pitsaasunik pilersitsinissaq anguniagaraat. Akerlianik, anguniagaq
tassaanngilaq kiffartuussisartumik namminersortumik
aalajangersimasumik tapersersuinissaq. Pisortat iliuusegarnerat



pisariagartitsinermut aamma angusagarnissamik naatsorsuutigisanut
naleqquttuussaaqg.

Apeqqut 4: Naalakkersuisut misissorniarpaat Kalaallit Nunaanni
innuttaasut, namminersorlutik inuussutissarsiuteqartut
suliffeqarfiillu qassit PayPal-imi aningaasaategarnersut imaluunniit
PayPal-imit aningaasat Kalaallit Nunaanni aningaaserivimmi
kontomut nuunnegarnissaat ajornartorsiutigisimaneraat?

Akissut:

Grenlandsbanken paasissutissiivog aningaaserivik pisisartut PayPalimi
aningaasaataannik uninngasuutiginegartunik paasissutissanik
peganngitsoq. Aningaaseriviup aamma PayPal pillugu saaffiginnissutit
immikkut nalunaarsorneq ajorpai. Taamaattumik paasissutissat
katersorneqartut tunngavigalugit pisisartut eqqugaasut amerlassusiat
naatsorsorneqarsinnaanngilaq.

Naalakkersuisut naliliipput, atituumik misissuinissaq allaffissornermi
immikkut ilisimasalinnik sulisunik killilimmik peqareerluni isumalluutinik
nalegqutinngitsumik atuinerussasoq. Pingaartinneqarpoq niuerfiup
annikinnera aamma inuit kisitsinikkut ameriassusiat kisimiilluni
ajornartorsiutit teknikkikkut tunngasut paasineqarnissaannut
aaqqinneqarnissaannulluunniit iluaqutaanavianngitsoq. Tamatuma
saniatigut erseqqgissumik ilisimaneganngilaq Naalakkersuisut
paasissutissat taamaattut pissarsiarisinnaaneraat.

Aningaasat akiliutiginegartut tunniunnegarnissaannut ajornartorsiutit
aallaggaammut pisisartup, PayPalip aamma aningaaseriviup
attuumassuteqartup akornanni paasiniarneqartariagarput.
Tamatumunnga tunngatillugu Apeqqut 5-imut akissut aamma
innersuussutigineqarpoq.

Naalakkersuisut tamanna tunuliaqutaralugu innuttaasut suliffeqarfiillu
PayPal-imi aningaasaanik uninngasuutaat imaluunniit aningaasat
akilernegartarnerannut tunngatillugu misilittagaat pillugit atituumik
misissuinermik aallartitsinissaq pisariagartinngilaat.



Apeqqut 5: Naalakkersuisut piaartumik PayPal, GronlandsBANKEN,
aningaaseriviit allat attuumassutillit, nunani tamalaani kortinik
sullissisut kiisalu ogartussat attuumassutillit peqatigalugit
pisortatigoortumik oqaloqatigiinnermik aallartitsiniarpat, PayPal-imit
aningaasat Kalaallit Nunaanni aningaaserivimmi kontomut
toqgqaannartumik isumannaatsumillu nuunnegarsinnaalernissaat
siunertaralugu?

Akissut:

Naalakkersuisut maannakkut paasissutissat pigineqartut tunngavigalugit
ingerlatsisunik taakkuninnga pisortatigoortumik ogalogatiginninnermik
aallartitsinissamut pisariaqartitsisoganngitsoq isumagarput.

PayPalimit aningaasanik tigusinermi ajornartorsiutigineqartut
aalajangersimasut aallaggaammut pisisartup eqqugaasup, PayPalip
aamma aningaaseriviup attuumassuteqartup akornanni
paasiniarneqartariagarput. Aallaavittut kiffartuussisartut namminersortut
akiliinissamut aaqqiissutiminnik tapersersuinissaq aamma periarfissanik
killilersuutinillu sullitaminnut paasissutissiissuteqarnissaq
akisussaaffigaat.

Nunatsinnut akiliisarneq pillugu inatsimmik atuutsitsilersoqarsinnaanerata
kingorna PayPalimut saaffiginninnissamut pisariaqartitsineq
nalilersornegaqgissinnaavoq. Taamaattoqassappat, sinaakkutissat
atuuttut aamma akiliinermut ajornartorsiutit suli atuunnersut pillugit
paasissutissat apeqqutaassapput. Taamaattorli taama saaffiginninnissaq
pillugu aalajangiisogarsimanngilagq.

Akiliisarneq pillugu inatsimmik atuutsitsilersoqarsinnaanera pillugu
apeqqutit Namminersorlutik Ogartussani Inuussutissarsiornermut
Aatsitassanullu Naalakkersuisoqarfimmit isumaginegassapput.
Tamatumunnga tunngatillugu Apeqqut 2-mut akissut
innersuussutigineqarpoq.

Apeqqut 6: Naalakkersuisut misissorniarpaat Kalaallit Nunaata
nunani tamalaani akiliinermut aaqqissuussanut periarfissai
amigaateqarnerat imaluunniit killeqarnerat Kalaallit Nunaanni
aallarnisaasunut, suliffeqarfinnut mikinerusunut,
takornariaqarnermik suliagartunut inuussutissarsiortunullu allanut
nunarsuarmi sumiiffinnit allanit sullitanik niuegategarnissamut
periarfissaannut ajoqutaasumik sunniuteqarnersoq?

Akissut:

Grgnlandsbanken paasissutissiivoq nunat tamalaat akornanni
akiliinissamut aaqqiissutinut periarfissaqarnissaq suliffegarfinnut nunani
allaniittunik sullitaqartunut sulegateqgartunullu pingaaruteqartuusoq.
Aningaaseriviulli PayPalimut imaluunniit kiffartuussissutinut allanut



assingusunut periarfissat killegarnerisa aningaasatigut kingunerisinnaasai
aalajangersimasut naatsorsornissaannut naammattunik
paasissutissatigut tunngavissaganngilaqg.

Taamaattumik paasissutissat maannakkut piginegartut tunngavigalugit
inuussutissarsiornermi annaasat pisinnaasut annertussusiat
aalajangersarneqarsinnaanngilaq. Taamaakkaluartoq aallaggaammut
naatsorsuutiginegarsinnaavoq annaasat taamaattut amerlanngitsut.

Taamaattumik Sulisitsisut imaluunniit NUSUKA pinegartumi
suliniuteqarnissaq pillugu Naalakkersuisunut qinnutegarsimanngillat.
Tamanna maannakkut annertuunik misissuinissamut
tunngavissagannginneranik nalilinermi ilanngunneqgarpoq. Tamanna
suliffeqarfiit ataasiakkaat ajornartorsiutinik aalajangersimasunik
nalaatagarsinnaanerannik mattussinngilaq.

Naalakkersuisut ilisimavaat, suliffeqarfiit assigiinngitsut pisariaqartitaat
assigiinngissinnaasut. Aningaaserivikkut nalinginnaasumik aningaasanik
nuussineq, nittartakkakkut pisiniarfimmi imaluunniit inniminniinermut
isaaffimmi akiliinissamut aaqgiissummut nuussinermut nalinginnaasumut
taartaanngilag. Kiffartuussissummik aalajangersimasumik ataatsimik
atuinissamut periarfissagannginneq, nunat tamalaat akornanni
akilinissamut periarfissanik ataatsimoortumik atuisinnaanermut
assersuunnegassanngilag.

Suliffeqarfiit akiliinissamut periarfissaat pillugit apeqqutit nalinginnaasut
inuussutissarsiornermut sinaakkutissanut atassuserlugit
nalilersorneqartariaqarput.

Naalakkersuisut maannakkut paasissutissat pigineqartut tunngavigalugit
PayPalimit aningaasanik nuussinissamut periarfissagannginnerup
inuussutissarsiornermut aningaasatigut kingunerisai pillugit immikkut
atituumillu misissuinermik aallartitsinissamut tunngavissagartoq
isumaqanngillat.

Apeqqutip ilaa inuussutissarsiornermut tunngapput, taakkulu
Aningaasaqgarnermut Naalakkersuisoqarfiup suliassaqarfiisa
ataaniinngillat. Taamaattumik apeqqutit Inuussutissarsiornermut
Aatsitassanullu Naalakkersuisoqarfimmut akissuteqarfigeqqullugit
nassiunneqgarput, tassanilu ima paasissutissiisogarpoq:

"Inuussutissarsiomermut Aatsitassanullu Naalakkersuisoqarfik
siusinnerusukkut suliffeqarfinnik piginnittunit allakkatigut
saaffiginnissutinik tigusaqamikuunngilaq, PayPalip
naatsorsuutigineqartutut ingerlasannginnera imaluunniit pineqartumi
inatsisitigut atuutsitsilersimannginneq pissutigalugu kiffartuussissutip
atorneqarsinnaaneranut akornutinik aaqqissuussaanikkut
tunngaveqartunik inuussutissarsiornerminni ingerfatsinerminnut
killilersuisunik nalaataqartunik.”



Apeqqut 7: Naalakkersuisut pilersaarummik ataatsimoortumik
suliagarniarpat, Kalaallit Nunaata nunani tamalaani digitalimik
akiliinermut aaqqiissutinut pitsaanerusumik nammineernerusumillu
periarfissaqarnissaa qulakkeernegarsinnaaqqullugu, 2 aammalu
suliaq tamanna pillugu Inatsisartut gaqugu
paasissutissinneqgarnissaat naatsorsuutigineqarsinnaava?

Akissut:

Naalakkersuisut maannakkut nunat tamalaat akornanni digitaliusumik
akiliinissamut aaqgiissutinut periarfissaqarnissaq pillugu
ataatsimoortumik periusissiamik suliagarnissamik pilersaaruteganngillat.

Naalakkersuisut nalilipput, periusissiap taamaattup niuerfiup
annertussusianut ajornartorsiutillu pillugit paasissutissanut maannakkut
pigineqartunut naleqquttumik annertussusegassanngitsoq. Innuttaasut
pisisartullu tunngaviat killeqartillugu pisortat suliniutaat siunertagartumik
aaqgissuunneqartariaqarput. Isumalluutit ajornartorsiutit
aalajangersimasut pillugit qulaajaanissamut aamma nalinginnaasumik
sinaakkutissanut naleqquttunut atorneqartariagarput, namminersorluni
periusissiornermut taarsiullugu.

Aallaavittut akiliisarnermik kiffartuussissutinik negeroorutegartartut,
aningaaseriviit suliffeqarfiillu allat peqataasut, akiliinissamut aaqgqiissutinik
ineriartortitsillutillu negeroorutegartarput. Inuussutissarsiortut
aningaaserivinnilu atuisut kiffartuussisut taakku peqatigalugit aaqqiissutit
sorliit pisariagartitaminnut pitsaanerpaamik naammassinninnersut
paasiniartariagarpaat.

Naalakkersuisut suliassaraat inuiagatigiinnut nalinginnaasumik
soqutigisat isumagissallugit. Tamanna inuussutissarsiornermut
atugassarititaasunik pitsaasunik, isumannaatsumik akiliisarnermik
aamma aningaasatigut peqquserluutinik malunnarunnaarsaanerit
pitsaaliornegarnissaanik isumaginninnermut tunngavoq. Paarlattuanik
tamassuma malitsiginngilaa, kiffartuussisartup namminersortup
aalajangersimasup kiffartuussissutaani periarfissat tamarmik
atornegarsinnaanissaat Naalakkersuisut qulakkiissagaat.

Ataatsimoortumik periusissiamik suliagannginnissamik aalajangiineq
kingusinnerusukkut ajornartorsiutit aalajangersimasut pillugit killilimmik
malitseqartitsinissamut pisariagartitsinerup nalilersorneqarsinnaaneranik
mattussinngilag. Taamaattorli Naalakkersuisut maannakkut
paasissutissat piginegartut tunngavigalugit PayPalimut
ogaloqatiginninnermik aallartitsinissamut tunngavissaqartoq
isumaganngillat. Tamatumunnga tunngatillugu Apeqqut 5-imut akissut
innersuussutigineqarpoq. Akiliisarneq pillugu inatsimmut tunngatillugu
Apeqgqut 2-mut akissut innersuussutigineqarpoq.

Ataatsimoortumik periusissiamik suliagartogarnianngimmat, periusissiap
Inatsisartut sagqummiunneqarnissaanut piffissaliussaganngilaq.

Inussiarnersumik inuulluagqusillunga

